
رسول اللہ صلى الله عليه وسلم جب سفر میں ہوتے اور رات کو کہیں ٹھہرتے تو
دائیں کروٹ پر لیٹتے اور جب صبح صادق سے کچھ دیر پہلے

ٹھہرتے تو اپنا (داہنا) بازو کھڑا کرلیتے اور اپنا سر اپنی ہتھیلی
پر رکھ لیتے۔

ابو قتادہ انصاری رضی اللہ عنہ سے روایت ہے کہ رسول اللہ صلى الله عليه وسلم جب سفر میں ہوتے اور رات کو کہیں
ٹھہرتے تو دائیں کروٹ پر لیٹتے اور جب صبح صادق سے کچھ دیر پہلے ٹھہرتے تو اپنا (داہنا) بازو کھڑا کرلیتے

اور اپنا سر اپنی ہتھیلی پر رکھ لیتے۔'
[صحیح] [اسے امام مسلم نے روایت کیا ہے۔]

آپ صلى الله عليه وسلم کا طریقہ یہ تھا کہ جب آپ صلى الله عليه وسلم رات کے ابتدائی حصے میں آرام فرمانے کے لیے کہیں ٹھہرتے تو دائیں پہلو پر
زمین پر لیٹا کرتے تھے اور جب طلوع فجر کے قریب ٹھہرتے تو اپنے ہاتھ کو کھڑا کرکے اس پر ٹیک لگا کر (سویا کرتے
تھے)۔ رات کے ابتدائی حصے میں داہنی کروٹ اس لیے سویا کرتے تھے تاکہ نفس کو نیند کا پورا حصہ دیں۔ البتہ
جب فجر کا وقت قریب ہوتا تو اپنے ہاتھ کو کھڑا کرکے اس پر سویا کرتے تھے تاکہ اتنی گہری نیند نہ سو جائیں کہ

نماز فجر ہی فوت ہوجائے۔

https://sunnah.global/hadeeth/ur/show/5968

